
  
  
Gjatë 6 mujorit të parë të projektit “Bankat e Gjelbra - Institucione Financiare ose lehtësira të 

dedikuara për të përshpejtuar kalimin drejt një ekonomie të qëndrueshme” mbështetur nga 

fondet e kërkimit shkencor të Universitetit Aleksandër Moisiu Durrës, u konkludua që në një 

epokë ku ndryshimet klimatike paraqesin rreziqe të mëdha për ekonomitë dhe shoqëritë, Bankat e 

Gjelbra janë aktorë kyç për të riformësuar peizazhin financiar në favor të qëndrueshmërisë. 

Ndryshe nga institucionet financiare tradicionale, Bankat e Gjelbra janë të krijuara posaçërisht për 

të mobilizuar kapitalin për projekte të energjisë së pastër, infrastrukturës miqësore ndaj klimës dhe 

inovacionit mjedisor, duke siguruar që vendimet e investimeve të përputhen me objektivat globale 

të qëndrueshmërisë. Workshopi i mbajtur në 18 Prill 2025, kishte për qëllim të mblidhte 

angazhimin dhe eksperiencën e bankave tregtare dhe institucioneve të tjera kryesore në vend, 

përfshirë dhe përfaqësues të Bankës Qëndrore, ku u diskutuan pikëpamje dhe strategji të ndryshme 

mes tyre në lidhje me promovimin dhe implemntimin e produkteve të gjelbra.  

 

Banka Qëndrore 

“Fenomenet klimatike negative do të jenë të pashmangshme, nëse nuk ndërhyjmë menjëherë. Këto 

ndryshime do të kenë pasoja në ekonominë e vërtetë dhe sektorin financiar”. Ashtu sikurse 

insitucionet tjera analoge botërisht, edhe Banka e  Shqipërisë ka përgatitur axhendën e saj të gjelbër 

në ushtrimin e rolit të saj si lider i sektorit financiar. Roli kryesor i Bankës së Shqipërisë në sektorin 

financiar përfshin anëtarësim në forume ndërkombëtare si NGFS (2020) dhe SBFN (2024), 

Strategjia Afatmesme e Gjelbër (Miratuar në maj 2023), Përmirësime të Kornizës Rregullatore 

(Udhëzime për menaxhimin e rrezikut financiar të lidhur me klimën), Analiza e boshllëqeve të të 

dhënave (Identifikimi dhe vlerësimi i grupeve të të dhënave dhe modeleve ekzistuese), Paneli i 

Gjelbër  (Ndjekja e treguesve kryesorë të financave të gjelbra), Analiza e Ekspozimit (Vlerësimi i 

ekspozimit të sektorit bankar ndaj rreziqeve klimatike), Makromodel i Ri (Përfshirja e 

karakteristikave unike për të adresuar rreziqet klimatike Gjenerimi i skenarëve klimatikë  

Vlerësimi i ndikimeve (Testimi i stresit)  Informimi i vendimeve të politikës monetare. 

Aktualisht është në fazën e mbledhjes së të dhënave dhe improvizimin e skenarëve si të rreziqeve 

klimatike, por edhe politikave të mundshme për të shkuar drejt zero-emetimeve (si, studimi i taksës 

së karbonit). Mbeten sfiduese taksonomia, mospërputhja e horizontit kohor me vendet e tjera, dhe 

metodat e matjes së riskut.   

 

Autoriteti i Mbikqyrjes Financiare 

Ndryshimet klimatike janë kthyer në një sfidë globale e cila në mënyrë të dretpërdrejtë do të ketë  

ndikim dhe në sistemin financiar. Kjo ka sjellë rritjen e mobilizimit në  kanalizimin  e  kapitalit 

drejt projekteve të qëndrueshme (nënvizuar dhe si në Marrëveshjen e Paris-it dhe European Green 

Deal). Intensitetin më të lartë në emetimin e obligacioneve të gjelbra e kryeson Evropa, e cila duket 

se ka ndërmarrë hapa konkretë me një slop rritës në 10-vjeçarin e fundit. Shqipëria është e vonuar 

në këtë aspekt krahasuar me pjesën tjetër të kontinentit. Ndër arsyet e vonesës është mungesa e një 



  
  
taksonomie, por edhe përkufizimeve lidhur me nismat konkrete drejt një ekonomie të 

qëndrueshme. Prioriteti i financave të gjelbra është strategjia e fundit e AMF-së për periudhën 

2023-2027. Plani i veprimit kërkon një bashkëveprim të ngushtë ndërmjet Qeverisë, Bankës së 

Shqipërisë dhe pjesëmarrëve kombëtarë dhe ndërkombëtare në sektorin financiar. Objektivat 

kryesore të kësaj strategjia janë krijimi i një taksonomie të përbashkët, krijimi i standardeve për 

emetimin e obligacioneve të gjelbra dhe integrimi i elementëve ESG në veprimtarinë e sektorit 

financiar si dhe ndërgjegjsimin për financat e  gjelbra. AMF-ja në kuadër të kësaj strategjie ka 

ndërmarrë nisma ligjore dhe veprimtari konkrete ndërgjegjësimi dhe bashkëpunimi.    

 

Raiffesen Bank 

Raiffesen Bank Shqipëri (si pjesë e RBI)  është përfshirë në iniciativën më të madhe të përgjgjësisë 

sociale dhe qëndrueshmërisë që në vitin 2010. Aktualisht vëmendja është e përqendruar në 12 nga 

17 SDG-të, në veçanti Mbrotja e Klimës (SDG 13) dhe për përdorimi me efikasitet i burimeve 

(SDG 12). Në shembuj suksesi renditen financimi i ndërtesave të gjelbra, mjeteve ekologjike të 

transportit, kreditë e gjelbra,  banesat sociale për grupet e cënuara të shoqërisë, projektet lidhur me 

biodiversitetin, infrakstrukturës hidrike, teknologjive te riciklimit dhe industrisë së peshkimit.   

 

Procredit Bank 

BE në vitin 2019 doli me  strategjinë e saj të parë  (European Green Deal-EGD) në neutralizimin 

e klimës (ose ndyshe tranzicionin e gjelbër) e cila parashikohet të arrihet  në vitin 2050. Kjo paketë 

përfshin iniciativa lidhur me klimën, mjedisin, energjinë, transportin, bujqësinë dhe financat e 

qëndrueshme. Për këto inciativa  BE ka vënë në dispoziocion  në dekadën aktuale 1 trilion Euro. 

Strategjia EGD parashikon jo vetëm incentive, por edhe  shtrëngime si për qeveritë, edhe bizneset 

me  tarifa të rritura të importit, apo kostove më të larta të eskportimit  për vendet me politika të 

buta ndaj ndotjeve  klimatike. Gjithashtu edhe bizneset (përfshirë SME-të) do të duhet të raportojnë 

dhe të certifikohen lidhur me praktikat e reduktimit të emetimeve të dëmshme nga aktiviteti i tyre. 

Banka Procredit ka treguar angazhimin në ekonominë e qëndrueshme përmes anëtarësimit në 

aleanca dhe nisma të ndryshme ndërkombëtare (UN Environment Programme Finance Initiative, 

Net-Zero Banking Alliance, United Nations Global Compact) si dhe financimeve konkrete në 

projekte fotovoltaike, mjetet elektrike, eficencen energjitike dhe investime  të tjera miqësore me 

mjedisin.   

Intesa SanPaolo Bank 

Aktualisht banka Intesa SanPaolo në bashkëpunim me EBRD (në kuadër të programit Green 

Economy Financing Facility III) financon individët për investimet e gjelbra në produkte dhe 

shërbime të cilat sigurojnë eficencen e energjisë dhe energjinë e rinovueshme. Ky angazhim 

përfshin marketingun, mbështetje në zhvillimin e produktit, trajnime, vlerësim dhe verifikim të 

projekteve të propozuara, etj. Krahas mundësisë së financimit, klientët mund të përfitojnë 

rimbursimin në formë granti për një pjesë të kredisë në përfundim të instalimit të teknologjisë së 

synuar.  



  
  

Union Bank 

Një bankë tjetër e cila ka përfshirë në praktikat e saj financimin e investimeve të cilat kënaqin 

objektivat e zhvilimit të qëndrueshëm është edhe Union Bank. Aktualisht kjo bankë është e 

përqendruar në SDG 7- energjinë e pastër, SDG 9 – inovacionin, industrinë dhe infrastrukturën 

dhe SDG 13 – veprimve kundër ndryshimeve klimatike.  Bashkëpunimi me EBRD ka në fokus 

trajnimin dhe bashkëpunimin për arritjen e garantimit që praktikat e bankës të jenë në përputhje 

me standardet ndërkombëtare për qëndrueshmëri. Banka tregon histori suksesi në investimet 

fotovoltaike. Megjithatë në sfida e transformimit të gjelbër mbeten: politikat dhe rregulloret, 

menaxhimi i rreziqeve mjedisore dhe sociale (es), ndërgjegjesimi dhe edukimi. 

 

Hekurudha Shqiptare 

Agjenda Kombëtare e Reformave 2024–2027 (AKR), e miratuar në kuadër të programit të BE-së 

për Ballkanin Perëndimor, synon rritjen e potencialit ekonomik të Shqipërisë përmes pesë 

objektivave strategjikë: konkurrueshmëri ekonomike, zhvillim i kapitalit njerëzor, shoqëri 

digjitale, tranzicion energjetik dhe sundim i ligjit. Ajo përfshin reforma strukturore, përmirësim të 

arsimit profesional, digjitalizim, efikasitet energjetik dhe tërheqje të investimeve. Ndërhyrjet 

prioritare përfshijnë përmirësimin e klimës së biznesit, tranzicionin e gjelbër e digjital dhe 

përgatitjen për Tregun e Vetëm Evropian. Parashikohet rehabilitim dhe modernizim i 

infrastrukturës hekurudhore për një transport të qëndrueshëm. Dokumenti është plotësisht në 

përputhje me objektivat e BE-së dhe Planin Kombëtar të Energjisë dhe Klimës, duke theksuar 

bashkëpunimin ndërkufitar dhe zhvillimin e qëndrueshëm. 

Në 5 vitet e fundit, koncepti i bankave të gjelbra ka marrë një rëndësi gjithnjë në rritje në Shqipëri, 

duke reflektuar nevojën për zhvillim të qëndrueshëm ekonomik dhe përafrim me objektivat e BE-

së për tranzicionin e gjelbër. Ja disa aspekte kyçe që theksojnë rëndësinë e tyre: 

1. Financimi i projekteve të qëndrueshme 

Bankat kanë nisur të orientojnë kapitalin drejt projekteve me ndikim pozitiv në mjedis si, Energji 

e rinovueshme (diellore, hidro), Efiçiencë energjetike në ndërtesa dhe industry dhe Agrobiznes i 

qëndrueshëm. 

2. Integrimi i kritereve ESG 

Disa banka kanë filluar të integrojnë kritere mjedisore, sociale dhe të qeverisjes (ESG) në analizën 

e riskut dhe vlerësimin e projekteve për financim, duke krijuar një mjedis financiar më të 

përgjegjshëm. 

3. Rritja e ndërgjegjësimit dhe edukimit financiar 



  
  
Bankat kanë luajtur rol edukativ për klientët dhe bizneset duke promovuar produkte të gjelbra si 

kredi për panele diellore ose për makina elektrike, Webinare dhe trajnime për financim të 

qëndrueshëm. 

4. Përputhja me kërkesat ndërkombëtare 

Me procesin e integrimit në BE dhe presionin nga institucionet ndërkombëtare (si BERZH, BEI), 

bankat shqiptare janë nën trysni për të zbatuar Rregullore për raportimin klimatik dhe Standardet 

për huadhënie të përgjegjshme mjedisore. 

5. Roli në tranzicionin drejt ekonomisë qarkulluese 

Bankat kanë potencial të financojnë modele të ekonomisë qarkulluese, por aktualisht ky dimension 

është ende në fazë të hershme. Sidoqoftë, interesimi për sektorë si menaxhimi i mbetjeve apo 

riciklimi ka filluar të rritet. 

Bankat e gjelbra në Shqipëri nuk janë ende të institucionalizuara si në vendet e BE-së, por po 

luajnë një rol kyç në orientimin e kapitalit drejt qëllimeve të zhvillimit të qëndrueshëm. Rritja e 

presionit rregullator dhe kërkesat e tregut do të detyrojnë sistemin bankar shqiptar të përshpejtojë 

tranzicionin e tij të gjelbër në vitet që vijnë. 

